
                                                     విజయదశమి శుభాకాంక్షలు 
          పాఠక దేవుళ్ళకు, సరస్వతీ పుత్రులయిన  రచయితలకు, రచయిత్రులకు, వీడియో పత్రికలో  రచ-
యితలు వ్రాయడమే కాక , వీడియోలో చదువుతున్న రచయితలకు, రచయితలు వ్రాసి మనకి పంపుతున్న 
రచనలను చదివి ప్రోత్సహిస్తు న్న రీడర్స్ కి, అలాగే గాయనీ గాయకులకు నవరాత్రి  శుభాకాంక్షలు. 
       మన 'చైతన్యం సంకల్పబలం' పత్రిక 11 సంవత్సరాలు పూర్ తి  చేసుకుని 12వ వసంవసంతం లోకి 
ఆనందంగా ఉత్సాహంగా ఉరకలతో, విజయ దశమి రోజున మీ ముందుకు వస్తు న్న శుభ సందర్భంలో ప్ర-
పంచంలోని తెలుగు వారందరికీ విజయ దశమి శుభాకాంక్షలు. ఈ 12వ వార్ధికోత్సవం జరుపుకుంటున్న 
శుభసందర్భంలో 12 సంవత్సరాలుగా మన పత్రికలో ప్రచురించిన కొన్ని రచనలు  ఈ పత్రిక ద్వారా మచ్చుకి 
మాత్రమే మీ ముందు ఉంచుతున్నాము. అందరివీ ఎక్కువ ఉంచలేము.  కనుక అందరూ అర్ధం చేసుకుని  
మన chaitanyam.net  లో మన  పత్రికలు  ఎలాగూ ఉంటాయి  కాబట్టి  ఆదరిస్తా రని ఆశిస్తు న్నాను.
                                                     నవరాత్రి వైభవం ---- శక్తి  ఆరాధన 
   నవరాత్రి అనేది శక్తి ని ఆరాధించే పండుగ.  హిందువుల పండుగ. ఇందులో దసరా పండుగలలో భాగంగా 
తొమ్మిది రోజులు అమ్మవారి దీక్షలో ఉండి, తొమ్మిది రూపాలలో ఉన్న శక్తి ని ఆరాధిస్తా రు. దుర్గా దేవి ద్వారా 
చెడుపై మంచి జరగడానికి అనేక రూపాలలో దుర్గా  దేవి ప్రబలంగా వ్యాపించి,  నవరాత్రి ఉత్సవానికి ప్రా-
తినిధ్యం వహిస్త ుంది. దుర్గా దేవి శక్తి  ఆకృతిలో వ్యక్తీ కరించబడిన దేవత.  దసహారా అంటే పది రోజులు . 
ఇది వాడుక భాషలో దసరా అవుతుంది. నవరాత్రి పండుగ అంటే తొమ్మిది రాత్రుల పండుగ, చివరి రోజున 
అంటే విజయ దశమి నాడు పరాకాష్ట కు చేరుకొని 10 రోజుల పండుగ అవుతుంది. ఈ పది రోజులలోను, 
మహిషాసుర మర్ధిని అయిన దుర్గా  మాత అనేక రూపాలను   భక్తి  శ్రద్ధలతో, ఆరాధనతో పూజిస్తా రు. 
   అంతటి మహోన్నతమైన రోజున మన 'చైతన్యం సంకల్పబలం'  ప్రారంభించే అదృష్టాన్ని  ఆ దుర్గా  దేవి 
మనకి ఇచ్చింది. మనం మన నరనరాల్లో నూ ఉన్న చెడుని అమ్మని ప్రార్ధించడం ద్వారా పవిత్రమవుదామా!  
  మన 12వ వార్షికోత్సవ వేడుకలలో భాగంగా 'చైతన్యం సంకల్పబలం'  పత్రికతో పాటుగా  వీడియో పత్రిక 
ఇంకా 'స్వర రాగ స్రవంతి' అనే పాటల వీడియో కూడా ప్రారంభించాము. మన వీడియో పత్రికలో రచనలు 
చదువుతున్న ప్రతీ ఒక్కరికి కృతజ్ఞతలు. అలాగే స్వర రాగ స్రవంతి లో పాడుతున్న గాయనీ గాయకులకు 
కృతజ్ఞతలు తెలియజేస్తు న్నాను. ఆదరిస్తు న్న పాఠకులందరికీ ప్రత్యేక కృతజ్ఞతలు .
                                                       మన దేశం ---- మనం భారతీయులం 
 గాంధీజీ 153వ జయంతి సందర్భంగా  హైదరాబాదులో గాంధీ ఆసుపత్రి ఆవరణలో  HMDA ఆధ్వర్యంలో 
నిర్మించిన మహాత్మా గాంధీ విగ్రహాన్ని లో తెలంగాణా సీఎం కేసీఆర్  ఆవిష్కరించారు. తెలంగాణా ప్రాంతం-
లోనే కాక విదేశాలలో కూడా బతుకమ్మ పండుగను ఎంతో ఆనందంగా జరుపుకుంటున్నారు. బతుకమ్మ 
పండుగ ప్రకృతిని ఆరాధించే పూల పండుగ. తెలంగాణా సంస్కృతీ సాంప్రదాయానికి ప్రతిబింబం. 
      బతుకమ్మ పాటల్లో  చారిత్రకమైన పలు సామాజిక అంశాల పరమార్ధాన్ని  తెలియ జేస్తా యి.   
                   ఆంధ్ర ప్రదేశ్ లో విద్య, వైద్య రంగానికి ఆంధ్రప్రదేశ్ CM జగన్ పెద్ద  పీట వేస్తు న్నారని రాష్ట్ర 
వైద్య విద్య ఆరోగ్య శాఖా మంత్రి రజని అన్నారు. శనివారం ఆమె పారిశ్రామిక ప్రాంతంలో నిర్మించిన నాలుగు 
వైఎస్సార్ పట్ట ణ ఆరోగ్య కేంద్రాలను ప్రారంభించారు. అనంతరం విలేఖర్ల సమావేశంలో మాట్లా డుతూ రా-
ష్ట్రంలో ఎన్నడూ లేని విధంగా  528 పట్ట ణ ప్రాధమిక ఆరోగ్య కేంద్రాలు, 1125 ప్రాధమిక ఆరోగ్య కేంద్రాలు, 
వైఎస్సార్ ఆరోగ్య కేంద్రాలు, పీజీ, మెడికల్ కళాశాలలకు సుమారు 16  వేల కోట్ల కు పైగా ప్రభుత్వం ఖర్చు 
చేస్త ుందన్నారు.  
     గాంధీ మహాత్ముడి 153 వ జయంతి సందర్భంగా ఢిల్లీ  లోని రాజఘాట్ లో రాష్ట్రపతి ద్రౌపది ముర్ము, 
ప్రధాని మోడీ పలువురు ప్రముఖులు నివాళులర్పించారు. 



                                                                 ఇండియాలో కరోనా 
 గత కొద్దీ  రోజులుగా 4 వేల  కంటే తక్కువే కొత్త కేసులు నమోదవుతున్నాయని, కేసులు క్రమంగా తగ్గు తూ 
37 వేలకు దిగి వచ్చాయని, మన దేశంలో కరోనా వ్యాప్తి పూర్ తిగా అదుపులోకి వస్త ోందని, కేంద్ర ఆరోగ్య శాఖ 
వెల్లడించింది.  
                                             అమెరికాలో  హరికేన్ ----- ఆగని విధ్వంసం 
    అమెరికాలో హరికేన్ విధ్వంసాన్ని కొనసాగిస్తూ నే ఉంటోంది. ఫ్లో రిడాలో Sep  ఆఖరి వారంలో హరికేన్ 
బీభత్సం ధాటికి  విద్యుత్ సరఫరా నిలిచి పోవడంతో ఆక్సిజన్ యంత్రాలు  పని చేయక ఇద్దరు వృద్ధ 
దంపతులు మరణించారు.  ఫ్లో రిడా రాష్ట్రంలోని ఓర్లాం డో లో చాలా ప్రాంతాలలో చెట్లు  పది పోవడమే కాక, 
పవర్ పోవడం, కొన్ని ప్రాంతాల్లో  ఇళ్ళల్లో  నీరుతో నిండి పోవడం, ఇంటి ముందు ఉన్న స్విమ్మింగ్ పూల్స్ 
నిండి పోవడం, ఇంకా ఇళ్ళల్లో  పైన రూఫ్ లు  లీక్ అవడం ఇలా ప్రజలు అనేక రకాల ఇబ్బందులు పడ్డా రు. 
అయినా ప్రభుత్వం ఆలస్యం చేయక తక్షణ చర్యలు తీసుకోవడం గమనార్హం. ఇంకా ఒక్క ఫ్లో రిడాలోనే  27 
మంది ప్రాణాలు కోల్పోయారు. ఇంకా మృతుల సంఖ్య పెరిగే అవకాశం ఉందని అధికారులు చెప్పారు. 
ఫ్లో రిడాలో విధ్వంసం  సృష్టిం చిన తరువాత శుక్రవారం దక్షిణ కరోలినా తీర  ప్రాంతంలో తన ప్రతాపం 
చూపించడం మొదలు పెట్టిం ది. అక్కడి ఛార్లస్ నగరంలో భారీ వర్షా లు కురిసి పలు ప్రాంతాలు జల-
దిగ్బంధం అయ్యాయి. సముద్ర జలాలు  పొంగి వీధులను ముంచెత్తా యి. దానికి తోడు భయంకరమైన 
గాలులు వీచడంతో కొన్ని చోట్ల  స ్తంభాలు, చెట్లు  కూలిపోవడంతో వేల మంది ప్రజలు బిక్కు బిక్కు మంటూ 
ఇళ్లల్లో నే గడిపారు. ఈ హరికేన్ ధాటికి 30 మంది మరణించారు.   ఆ తరువాత దక్షిణ కరోలినా నుండి 
ఉత్తర కరోలినా వైపు వెళ్లే క్రమంలో బలహీన పడి పోస్ట్  -- ట్రోపికల్  సైక్లో న్ గా మారింది . 
     మరో వైపు సహాయక చర్యలు ముమ్మరం చేశారు. విద్యుత్ సౌకర్యం, ఆహార పదార్ధా లు అందుబాటులో 
లేక ప్రజలు తీవ్ర  ఇబ్బందులు పడుతున్నారు. ఈ హరికేన్  అత్యంత శక్తి  వంతమైన వాటిల్లో  ఒకటి అని 
2004 లో ఇటువంటి హరికేన్ వచ్చిందని, మరల ఇప్పుడు వచ్చిందని అంటున్నారు. ఈ హరికేన్ వల్ల   10 
వేల కోట్ల  డాలర్ల కు పైగా ఆస్తి నష్టం  సంభవించినట్లు  అంచనా వేస్తు న్నారు. ఈ విధంగా హరికేన్లు  రావడం, 
అక్కడ ఉన్న మన వాళ్ళు ఈ బాధలు పడడం,  ఇక్కడ ఉన్న వాళ్ళ తల్లి దండ్రులు భయ పడడం మామూలే. 
అయినా ఆశ్చర్యం ఏమిటంటే సొంత వారికి దూరంగా ఉంటూ, ఇటువంటి ఇబ్బందులు పడుతూ కూడా 
ఆ దేశం వదిలి రావడానికి అక్కడికి వెళ్లిన మనవాళ్ళు ఇష్ట పడరు. పైగా మన దేశంలో ఉన్న తల్లి  తండ్రులు, 
అక్కడ ఉన్న పిల్లలు ఒంటరి వారై పోతూ ఉంటే, మన ప్రభుత్వం 
వెళ్లే వారిని ఆపే దిశగా మంచి మంచి చదువులు ఉద్యోగాలు 
ఎందుకు కల్పించ లేక పోతోంది? పైగా తెలివైన పిల్లలు వెళ్ళడానికి 
ఆర్ధికంగా సహకరిస్తే, మన దేశ భవిష్యత్తు  ఏమైపోతోంది? ఆ దేశాల 
మీద వారంతా ఎందుకు మొగ్గు  చూపిస్తు న్నారు? ఇది మిలియన్ 
డాలర్ల ప్రశ్న. 
     అసమానతలు చూపిస్తూ , ఓట్ల  కోసం నోట్లు  చూపిస్తూ , ప్రజ-
లకు పథకాల పేరుతొ అన్నీ ఉచితంగా ఇచ్చి ఓట్లు  కొనుక్కుంటే, 
దేశంలో ఈ రోజు ఇచ్చే పథకాలతో ఇప్పుడు మాత్రమే వారి కడుపు  
నిండుతుంది అనే విషయం అందరూ తెలుసుకోవాలి.  
                        సర్వేజనా: సుఖినో భవంతు 
                                                               ఎడిటర్ 
                                                       తీగవరపు శాంతి తీగవరపు శాంతి

పూరి జగన్నాధ స్వామి  వైభవం

డా.పోచనపెద్ది  వెంకట మురళీ కృష్ణ

                     పూరి జగన్నాధుని రధయాత్ర తెలుగువారికి అత్యంత 
ప్రీతి పాత్రమై నది.కాని ఆ స్వామికి సంబంధించిన పురాణగాధ 
సంపూర్ణంగా కొద్దిమందికి మాత్రమే తెలుసు.   
                స్కాందపురాణాంతర్గతమైన జగన్నాధ క్షేత్ర మాహాత్త్ యాన్ని 
యధామూ లంగా, సరళ, వ్యావహారిక భాషలో అనువదించి మన 
పాఠకులకు ప్రతి నెల అందిస్తు న్నాము.    చదవండి, చదివించి 
మోక్షాన్ని  పొందండి.
                                                       -  సంపాదకురాలు

                                                                       40 వ అధ్యాయం

                                                           ప్రావరణోత్సవం

     మార్గశీర్ష మాసంలో శుద్ధ షష్ఠి రోజున ప్రావరణోత్సవం నిర్వహిస్తే విష్ణు లోకం పొందుతారు.పంచమిరోజు 
రాత్రి ఉపవాసం ఉండాలి. స్వామికి ఎదురుగా ఉన్న మండపంలోఅష్ట దళ పద్మం ముగ్గు  వేయాలి. 
దిక్పాలకులను, క్షేత్రపాలకుని, వినాయకుని, చండుని, ప్రచండుని ఆహ్వానించాలి.                 (1-4)

    ఒక పాత్రను శుభ్రపరిచి, అందులో నీరు పోసి,“ద్యుతానస్తు ” అనే మంత్రాన్ని చదువుతు  ఒకవస్త్రా న్ని కప్పి 
ఉంచాలి. ధూపం సమర్పించాక, ఇరవై ఒక్క వస్త్రా లు పరిచి, దానిపై కలశ ఉంచి, పైన ఒక వస్త్రా న్ని కప్పి 
ఉంచాలి.  (5-10)

        ఆ కలశంపై చేయి ఉంచి, విష్ణు వును స్మరించుకోవాలి.”లోకాలన్నివ్యాపించి ఉన్న నారాయణుని 
కప్పిఉంచిన ఓ వస్త్రమా!నీవు స్వామికి వస్త్రంగా ఉండు అని ప్రార్ధించాలి.”ఇంద్రఘోష”అను రక్షా  మంత్రాన్ని 
చుట్టూ  ఆహ్వానించాలి. ధూప, దీప, నైవేద్యాలు సమర్పించాక, స్వామిపై కప్పిన వస్త్రా న్ని తొలగించాలి.(11-13)

         మిగిలిన దేవతామూర్తు లకు ముఖం కనబడుట్లు గా వస్త్రా లను కప్పిఉంచాలి.కర్పూర, నీరాజనం, 
తాంబూలం సమర్పించాలి. ఈవిధంగా స్వామికి వస్త్రా లు కప్పిన వారికి మోహం ఆవహించదు.
చలిబాధను  పొందడు. చూచినవారికి కోరికలు తీరుతాయి.బ్రాహ్మణులకు, అనాధలకు 
కప్పుకోవడానికి వస్త్రదానం చేయాలి. స్వామి అనుగ్రహాన్ని పొందుతారు. (14-19)

                                            స్కాందపురాణంలోని వైష్ణవ ఖండంలోని పురుషోత్తమ క్షేత్ర వైభవంలోని 
ప్రావరణోత్సవం అను నలభైవ  అధ్యాయం సమాప్తం.

పాలెపు  బుచ్చిరాజు

నూటపదహార్లు	   కందాల్లో   

 సుందరకాండ

13)        భక్త పరాధీనుండ�ై 
          ముక్తినొసగి కాచువాడు మోహము వీడన్
          శక్తి కొలది పూజించెడు    
          భక్తు లు పిలిచిన పలుకును భగవంతుడిలన్	

14)       గురుతర మణిహారంబులు 

           దొరుకగ గురువింద లేర దోసము కాదే

           హరిసేవకు దారి తెలియ 

           తరియించక వమ్ముసేయ తప్పద ివినుడీ!

పురజన గీత (అనుబంధము)

15)        శ్రీరాముని వాక్సుధలను 

           మోరలు ప�ైకెత్తి  వినగ మోదము గలిగెన్ 

           పౌరులు కీర్తించి కొలువ  	

           తారకల నడుమ వెలిగెను తానొక శశియ�	ై   

16)        అడిగిన సాయము సేయగ

            కడువిధముల మదిని తలచి కాదందురిలన్    

            అడుగకనె వరములిచ్చెడి 

            నడవడి గల రాజు దొరికె నౌరా యనగన్ 

ముఖ్య దైవం 
బాలబ్రహ్మేశ్వరుడు మందిరం 
చుట్టూ  కోట గోడ ఉంది. 
క్రీ.శ.762లో విజయాదిత్య 
సత్యాశ్రయుడు ఇక్కడి మంటపా 
లను నిర్మించాడు. శివలింగము 
గ్రైనైట్  రాతిచే నిర్మితమ�ైనట్టిది. 
ముందు భాగంలో భూదేవి 
మందిరం ప్రక్కన జోగులాంబా 
దేవి మందిరం ఉన్నాయి. 
ఆలంపురంలో ముఖ్య దైవము 
జోగులాంబ. ఆశ్వీయుజ 
మాసంలో జోగులాంబాదేవి 
దినోత్సవ సందర్భంలో యాత్రికు 
లెందరో వస్తుం టారు. ఇక్కడే 
నవమాతృకలైన బ్రహ్మీకౌమార ి
వర్ణనీ మలాహీ ఇంద్రా ణి, 
చాముణ్ణి , విఘ్నేశ్వర ీవిగ్రహాలు, 
నవగ్రహ మందిరం ఉన్నాయి.  

వీటిని ఆనుకునే తుంగభద్రా  
నది ప్రవహిస్తుం టుంది. 
శివరాత్రి సందర్భంలో 
బాలబ్రహ్మేశ్వర ఉత్సవాలు 
జరుగుతాయి. దేవాలయ 
ద్వారాలకి ఇరువ�ైపుల బ్రహ్మ, 
అర్థనారీశ్వర విగ్రహాలు 
చెక్కబడినవి. ఆలంపురంలో 
‘‘ఎల్లమ్మ’’ ముఖ్యమ�ైన దేవత 
‘‘నగ్నక బంధం’’ అనబడే 
నగ్న స్త్ రీ శిల్పం ఇక్కడ 
మ్యూజియంలోనే భద్రపరచబడి 
ఉంది. ఈ దేవతను పూజిస్తే  
స్త్ రీలకు సంతానం కల్గు తుందని 
నమ్మకం. వామమార్గం 
ప్రబలితమ�ైన కాలంలో ఈ 
నగ్న స్త్ రీ విగ్రహాలు మలచబడి 
యుండవచ్చు. బాలబ్రహ్మేశ్వర 
ఆలయం ముందు కూడా నగ్న 

స్త్ రీ విగ్రహమొకటి ఉంది.

మన తెలంగాణ రాష్ట ర్ం 
లోని ఆలంపురం జోగులాంబ 
జిల్లా లో చాళుక్య రాజుల 
కళా విధానంలో నిర్మితమ�ైన 
ఆలయాలు ఆలంపురాలో తప్ప 
మరెక్కడ కానరావు. ఇక్కడి 
ఆలయాల నిర్మాణం విభిన్న 
రీతుల్లో  సాగింది. దేవాలయాల 
శిఖరాలు ఉత్తర భారతీయ 
కళా ప్రభావాన్ని సూచిస్తుం టే, 
దేవాలయాల లోపలి భాగం 
పశ్చిమ భారతదేశంలోని శిలా 
నిర్మిత దేవాలయ విధానం  
లో ఉన్నాయి. దక్షిణ భారత 
దేవాలయ శిఖరాలకు, ఆలంపు 
ర ఆలయాల శిఖరాలకు 

(మిగిలినది వచ్చే సంచికలో)

దక్షిణ కాశి ఆలంపురం ఆలయాలు 
             మత్స్యరాజ హరగోపాల్

కొత్త  రామానందం                                                                    ఓం ఆది పరాశక్తి jైు నమ: 
భక ్త జన సంరక్షణి ఆదిపరాశక్తి  
డా ॥ కె . రా మా న ం ద ం  
కరుణకు మారుపేరు అమ్మ. 
భక్తి , ప్రేమ ఎక్కడ ఉంటాయో 
అమ్మ అక్కడే ఉంటుంది. అమ్మ  
నిజమైన భక్తి ని చూస్త ుంది. 
ఆమెను మన శక్త్యానుసారం 
ఎలా పూజించినా అమ్మ సంతో-
షిస్త ుంది. మనల్ని అనుగ్రహిం-
చడానికి అనేక రూపాలలో సాక్షా -
త్కరించే ఆ పరాశక్తి  సృష్టి , స్థితి, 
లయ స్వరూపిణి. త్రీమూర్తులై న  
బ్రహ్మ, విష్ణు , మహేశ్వరులు అష్ట  
దిక్పాలకులు సూర్య చంద్రులతో 
సహా సకల దేవతలు అర్చించే 
దేవత ఎవరైనా ఉంటే ఆమె ఆ 
జగత్‌ జనని మాత్రమే. అమ్మ 
అండదండలు లేకపోతే బ్రహ్మ 
సృష్టి  చేపట్ట లేడు. విష్ణు వు సృష్టి ని 
సంరక్షించ లేడు. శివుడు  సృష్టి ని 
లయం చేయలేడు. ఇట్టి  పరాశ-
క్తి ని నవరాత్రి దీక్షతో అర్చిస్తే మహా 
పాపాలు నశించడమే కాదు 
సుఖ సంతోషాలు వర్ధిల్లుతా యి. 
అమ్మవారి రూపాలు, లీలలు 
అసంఖ్యాకం. ఆ పరాశక్తి  దుర్గ , 
లక్ష్మి, సరస్వతి, కాళీ, చాముండి, 
లలితా త్రిపురసుందరి, బాలా 
త్రిపుర సుందరి, రాజరాజేశ్వరి,  
గాయత్రి, స్వాహా, స్వధా  అనేక 
రూపాలతో దర్శనమిస్త ుంది. దే-

 భక ్త జన సంరక్షణి ఆదిపరాశక్తి

వీనవరాత్రుల పూజలలో ప్రధాన 
దైవం దుర్గా దేవి అని అందరకు 
తెలుసు. దుర్గ  అంటే కాటు, 
మహా విఘ్నం, భవబంధం, 
కర్మం,  శోకం, దుఃఖం, నరకం 
అతి రోగం అనే అర్థములు చెప్ప-
బడ్డా యి. ఎవరు అయితే స్వార్థ 
పరత్వం, అసూయ, ఈర్షా  ్య-
ద్వేషాలు, కోపావేశాలను అణిచి 
మానవ కోటిని సక్రమ మార్గంలో 
నడిపిస్తు న్న అమ్మను ‘దుర్గా ’ 
అని కీర్ తిస్తు న్నాము. 

ఆమె  స్త్రీ శక్తి కి ప్రతీక. శంభు ని-
సంబులను  అణచడంలో కానీ, 
మహిషాసురుని అంతమొం-
దించడంలో గాని ఆ తల్లి  పురుష 
సహాయం లేకుండా లోకాలను 
రక్షిస్తు న్నది. ఆమె ఇలా అనేక 
రూపాలలో దర్శనమిస్తూ  భక ్త-
జనకోటిని రక్షించే అమ్మవా-
రి రూపాలలో ఏ రూపాన్నైనా  
సరే ధ్యానించి స్మరించి అర్చిస్తే 
ఆమె సంపూర్ణ ఫలాన్నిస్త ుంది 
దేవి భాగవతం ప్రకారం వసంత 

పరతత్వముగా లయము జరు-
పుతున్నది. (సంహారము) కా-
ర్యాచరణ మూర్ తిగా వారాచ-
రించుచూ పుణ్యకర్మలను బట్టి  
స్వర్గ  సౌఖ్యదులు పాపకర్మల-
చే ప్రారబ్ధ  జన్మలు పాప్తింపచే-
యుచున్నది. (తిరోదానము) 
శాశ్వత ఆనంద సుందరాత్మక 

సత్య స్థా నమైన మణిద్వీప మగు 
పునరావృత్తి రహితమైన ఆమె 
సానిధ్యమును గ్రహించు మో-
క్షమిచ్చుచున్నది. (అనుగ్రహం) 
‘నవరాత్రులు’ చేసుకోవడాని-
కి ఒక కారణం ఉన్నది. రాత్రి 
అంటే చీకటిలో కూడుకుంది. 
చీకటి నుంచి దేవి ఉపాసన 

రుతువులో వచ్చే  చైత్రమాస 
ప్రారంభం రోజున కానీ, శరదృ-
తువులో వచ్చే ఆశ్వీయుజ మాస 
ప్రారంభం రోజున  కానీ, నవరా-
త్రులు ప్రారంభిస్తా రు. భూలోక 
వాసులకు  వసంత, శరదృతు-
వులు  రెండూ కష్ట  కాలాలు. ఆ 
సమయాలలో రోగాలు బాగా 
వ్యాప్తి చెందుటకు అవకాశం 
ఉంటుంది. అందుకే ఈ రెండు 
ఋతువులలో నవరాత్రులు జర-
పమని పెద్దల నిర్దేశం. అయితే 
మన భారతీయులు అమ్మలగ-
న్న అమ్మను శరదృతువులో వచ్చే 
శరన్నవరాత్రులను ఎంచుకొని, 
భక్తి శ్రద్ధలతో బహు వైభవంగా 
నిర్వహిస్తా రు. శరన్నవరాత్రి 
పూజలు తిలకించాలి అంటే  
ఒక్క బెంగాల్‌లోనే చూడాలి. దు-
ర్గా దేవిని బెంగాలీయులు తమ 
ఆడపడుచు గాను, ఆంధ్రులు 
తమ మాతృమూర్ తిగా భావించి 
పూజలు నిర్వహిస్తా రు. మహా-
రాష్ట్రలో ఈ పండుగను శారద 
లేక శారదీయ నవరాత్రులుగా  
అత్యంత శ్రద్ధతో నిర్వహిస్తా రు. 
అమ్మవారు పంచకృత్య 
పారాయణ అంటే సృష్టి , స్థితి, 
ప్రళయ తిరోధాన అనుగ్రహాలు 
చేసే చల్లని తల్లి . ఆమె వేద గణ-
ములను సూర్య,చంద్ర భూతము-
లను ప్రకృతి జీవరాశిని సృష్టిం చే 
సృష్టి  సర్వములో అంతరాత్మ-
గా ఉన్నది. ఆమెయే వారి రక్షణ 
పోషణ భారము వహించుచున్న-
ది. (స్థితి) కల్పాంతమున మిగులు 

ద్వారా నవ్యత్వానికి అంటే జ్ఞా నం 
వైపు నడిపిస్తా యి. కాబట్టి  నవ-
రాత్రులు చేసుకుంటున్నాం. 
నవరాత్రులలో రాత్రివేళ దేవి 
ఆరాధనకు నిషేధం లేదు 
గురువు ఉపదేశం పొందినవారు 
పూజలు నిర్వహించవచ్చును.  
నవరాత్రి ఉత్సవాలను  ఆశ్వీ-
యుజ శుక్ల పాడ్యమి నుంచి  
నవమి వరకు చేయుట ఆచారం 
అలా చేయుటకు శక్తి  లేకపోతే 
తదియ నుంచో పంచమి నుంచో 
సప్తమి నుంచో చివరకు నవమి 
నాడు ఒక్కరోజైనా చేయాలి. 
కొందరు ఈ రోజులలో ప్రతి దినం 
కుమారి పూజ, సుహాసిని పూజ 
కూడా చేస్తా రు మన ఆంధ్రరాష్ట్రా -
లలో మొదటి మూడు రోజులు 
దుర్గా  పూజ ద్వారా అరిషడ్వ-
ర్గా లను అంతరింప చేసుకొని 
తరువాత మూడు రోజులు లక్ష్మీ 
పూజ ద్వారా సుగుణ సంపదల-
ను పొంది చివరి మూడు రోజులు 
సరస్వతీ పూజ ద్వారా జ్ఞా నం 
లభిస్త ుంది అని భక్తు ల ప్రగాఢ 
నమ్మకం. ఈ జ్ఞా నమే ఆధ్యాత్మిక 
జ్ఞా నం. తల్లి  జగత్‌ కల్పవల్లి  ఏ 
పేరున పిలిచినా పలుకుతుంది. 
శక్తి  విజయ స్వరూపిణి అయిన 
శమీ వృక్షాన్ని  కూడా పూజిస్తా రు. 
శమీ వృక్షం (జమ్మి చెట్టు ) వల్లనే 
ఈ పుణ్య కాలాన్ని విజయదశ-
మి అన్నారు శమీ విజయాన్ని 
అందిస్త ుంది కనుక విజయద 
అన్నారు. అందుకే విజయదశ-
మి అని అన్నారు. ఈ శుద్ధ దశమి 

సర్వ కామ్యార్ధ సాధకమైనవి. 
ఈ దశమినాడు శ్రవణా నక్షత్రం 
ఉండాలని జ్యోతిశ్శాస్త్ర నియమం. 
అమ్మవారు లేక ఆమె కృపతో 
దేవతలు ఈ తొమ్మిది రోజులలో 
అనేక అసురులను  ఓడిరచారు 
అప్పటి నుంచి ఇవి నవరాత్రులు 
అయినవి. ఆ తల్లి  దుష్ట శిక్షణ 
శిష్ట  రక్షణ గావించింది. కావున 
శరన్నవరాత్రులు సమయమందు 
తల్లి  పాదాలనే శరణని వినమ్రం-
గా నమస్కరించి తమ అభీష్టా ల-
ను తెలుపుకుంటారు. విజ్ఞతతో, 
వివేకంతో అంతర్‌ ఇంద్రియాలను 
జాగృతం చేసి ఆత్మ అన్వేషణతో 
పరాశక్తి  ప్రజ్ఞలని పరిపూర్ణముగా 
ఆకళింపు చేసుకుంటూ అమ్మను 
నమస్కరిస్తే ఆమె ప్రసన్నురాలై  
మార్గా న్ని సుగమం చేస్త ుంది.
దుర్గగా ఆవిర్భవించి దుర్గము-
డు అని అసురుణ్ని సంహరిం-
చేందుకు సమస్త లోకవాసులు  
వినతితో సమాయత్తమైంది. ఈ 
దుర్గముడు బ్రహ్మదేవుడు వల్ల  
వరములు పొంది వరగర్వంతో 
సమస్త లోక వాసులను హిం-
సించసాగాడు. అతడు చతు-
ర్వేదాలను అపహరించా-
డు అందువల్ల  ధర్మ క్రియలు 
ఆగిపోయాయి. నదీనదాలు 
ఎండి కరువు కాటకాలు ఏర్ప-
డ్డా యి. దుర్గా దేవి తన త్రి-
శూలంతో దుర్గమాసురుణ్ని 
సంహరించి వేదాలను ఉద్దరిం-
చి దేవతలకు ప్రసాదించింది.  
ఆదిశక్తి  యొక్క మరో రూపం 

మహాలక్ష్మి మహిషాసురుడనే రా-
క్షసుని సంహరించిన శక్తి  మహా-
లక్ష్మి. మహిషుణ్ణి సంహరించేం-
దుకు సమస్త దేవతల శరీరాల 
నుండి మహా దివ్య తేజస్సులు 
బయటకువచ్చి ఒక మహో-
జ్వల తేజోరూపంలో ఆవిర్భవిం-
చింది మహాలక్ష్మి. ఆమె ఎర్రని 
కాంతులతో ప్రకాశించే మహా-
లక్ష్మి పద్మాసన, అష్ట  భుజాలతో 
ప్రకాశించే తల్లి . ఆ భుజాలతో 
అక్షమాల పరశవు, గద, బాణం, 
వజ్రాయుధం, పద్మం, ధనస్సు, 
వరమాల, దండం, శక్తి , ఖడ్గం , 
చర్మం, జలజం, గంట, పా-
నపాత్ర, శూలం, పాశం, సు-
దర్శనం మొదలైన ఆయు-
ధాలతో దర్శనమిస్త ుంది. 
శక్తి  రూపాలలో మొదటి రూపం 
మహాకాళి. ఈ తల్లి  విష్ణు వు 
యోగనిద్ర స్వరూపిణి. ఒకసారి 
విష్ణు వు యోగ నిద్రలో ఉండగా 
మధు కైటబులు అనే రాక్షసు-
లు బ్రహ్మపై దాడి చేసినప్పుడు 
బ్రహ్మ యోగనిద్రా దేవిని స్తోత్రం  
చేశాడు. ఆ యోగనిద్రే మహాకాళి. 
పరాశక్తి  తన దివ్య రూపంలో 
బ్రహ్మ ముందు ప్రత్యక్షమై విష్ణు -
వును నిద్రా విముక్తుణ్ణి   చేసింది. 
ఆ మహాకాశి అనంత మహిమ 
వలన బ్రహ్మ వస్తు డవగ విష్ణు వు 
మధు కైటబుల్ని సంహరించాడు. 
శంబు, నిశంభులనే రాక్షసుల్ని 
సంహరించిన మహాశక్తి  సర-
స్వతి. దేవతలు, ఋషుల స్తో -
త్రంతో సకల లోకాలను రక్షించే 

కంలాగా పద్మాన్ని చేత ధరించి 
గాయత్రీ మాత అలంకారాన్ని 
మూడవ రోజున పూజారులు 
అమ్మని తీర్చిదిద్దుతా రు. ఇక 
నాలుగవరోజు అన్నపూర్ణా దేవి 
అలంకారంతో భక్తు లకు దర్శ-
నమిస్త ుంది. ఆమె చేతులలో 
వరద అభయ హస్తా లు కాక 
వంట పాత్ర వడ్డించే గరిటె కాన-
వస్తా యి. అయిదవ రోజున భక్తు -
లకు సరస్వతి మాతగా ఒక చేత 
వీణ, వేరొక చేత చరకా, మరొక 
చేతిలో పుస్తకం ఇంకో చేతిలో 
అక్షరమాలతో మనను ఆశీర్వది-
స్తూ  దర్శనమిస్త ుంది. ఆరో రోజున 
శ్రీ లలితా త్రిపుర సుందరిగా ఒక  
చేత అభయమిస్తూ  వేరే చేతిలో 
ధనుస్సును పట్టు కుని శోభిస్త ుం-
ది. ఏడవ రోజున కాళికారూపం-
లో నాలుకను బయటకు తెరచి 
చూపుతూ రౌద్రాన్ని ప్రదర్శిస్త ుంది. 
దుర్గా దేవి అవతారాన్ని ఎనిమి-
దవ రోజు ఆలయాల్లో  దర్శింప 
చేస్తా రు. పులి మీద ఆసీనురాలై  
శంఖ చక్రాలను, పద్మాన్ని, ధను-
ర్భాణాలు ధరించి సర్వులను చేసే 
స్వభావం కలదిగా కానవస్త ుంది. 
ఈ రోజును మహాష్ట మి అని కూడా 
అంటారు. ఈ రోజంతా అష్ట మి 
తిథి ఉంటే అది దుర్గా ష్ట మి. 
అష్ట మి వెళ్లి  ఆ రోజంతా నవమి 
తిథి వస్తే దానిని మహాష్ట మి 
అంటారు. సంతానం కోరువారు 
ఈ రోజున దుర్గా  దేవిని సహస్ర 
నామాలతో కుంకుమార్చన చేస్తే 
ఫలితముంటుందని చెబుతారు. 

అలాగే లలితా సహస్రనామ 
పారాయణం కూడా ముఖ్యం. 
తొమ్మిదవ రోజు అలంకారం 
మహిషాసురమర్దని అవతారం. 
దున్నపోతు స్వభావం అయిన 
మహిషాసురుడు కామక్రోధాలు 
అజ్ఞా న అహంకారాలు హద్దు  
మీరిన మహిషాసురుని సం-
హరించింది. అమ్మను ‘జయ 
జయహే మహిషాసుర మర్దిని 
రమ్యకవర్ధిని శైలనుతే’. అనే 
మకుటంతో భక్తు లు స్తు తిస్తా రు. 
ఆరోజున పూజానంతరం దేవికి  
పేలాలను నైవేద్యం పెడతారు 
ఆయుధ పూజ ఈరోజు ప్రత్యేకత 
ఈరోజు తమ పుస్తకాలు విద్యా 
సామాగ్రిని దేవి ముందు నుంచి 
విద్యార్థు లు దేవిని పూజిస్తా రు. 
ఈ శుభదినాన వివిధ వృత్తు ల-
వారు వివిధ సాధనాలను, వా-
హనాలను పూజించుకుంటారు. 
ఈ విజయదశమి నాటి అమ్మ-
వారి అలంకారం రాజరాజేశ్వరి. 
ఆమె పరమశాంత స్వరూపం-
తో చిరునవ్వును చిందిస్తూ ... 
చెరుకుగడను చేతిలో ధరించి 
అభయ ముద్రతో దర్శనమి-
స్త ుంది. ‘విజయదశమి’ విజ-
యాన్ని సంకేతంగా భావిస్తా రు. 
ఈ రోజున శ్రీరాముడు రావణుని 
సంహరించాడని విశ్వాసం. అర్జు -
నుడు జమ్మి చెట్టు పై దాచిన 
ఆయుధాలు తీయించి కౌరవ 
వీరులను ఓడిరచాడని మహా-
భారత విరాటపర్వంలో వ్రాయ-
బడిరది. విజయదశమి నాడు 

గౌరీ దేవి శరీరం నుండి వచ్చిన 
దివ్య రూపం సరస్వతి దేవి. ఈ 
తల్లే  రాక్షస సంహారం కావించి 
శాంతిని ప్రతిష్టించిం ది ఆమె 
వెన్నెల వంటి తెల్లని కాంతులతో 
ప్రకాశిస్తూ  ఉంటుంది. ఆ తల్లి   
అష్ట  భుజాలలో, ఘంట, శూలం, 
వాలం, శంఖం, ముసలం, చక్రం, 
ధనస్సు, బాణాలతో దర్శనమి-
స్త ుంది. ఆమె వాహనం హంస. 
పాలను, నీళ్లను వేరు చేయగల 
శక్తి  ఒక్క హంస కే ఉందని 
చెబుతారు. అంటే ప్రపంచంలో 
నవ్విస్తూ  అయినా జ్ఞానాన్ని   ప్ర-
సాదిస్త ుందని అర్థం. ఆమె నాద 
రూపిని. ఆమె దేహం తెల్లని 
రంగు పరిపూర్ణ పరిశుద్ధ తత్వాని-
కి  ప్రశాంతత గుర్తు . తెలుపు అన్ని 
వర్గా ల సమిష్టి  రూపం. సరస్వతి 
సకల విద్యా సమిష్టి  మూర్ తి. మన 
ఆలయాల్లో  ఈ నవరాత్రులు పది 
రోజులు అమ్మవారిని చక్కగా 
అలంకరిస్తా రు. పూల మధ్య 
నగలతో పసుపు, కుంకుమల-
తో నూతన పట్టు వస్త్రా లతో అమ్మ 
దర్శనమిస్తా రు. మొదటి రోజున 
దేవి బాలా త్రిపుర సుందరిగా 
నూతన పట్టు  వస్త్రా లతో దర్శన-
మిస్త ుంది. మహాలక్ష్మి రూపంలో 
రెండో రోజున రెండు ఏనుగులు 
అభిషేకం చేస్తు న్నట్లు గా ధనంతో 
ఘటాలతో కుమ్మరిస్తు న్నట్లు -
గా అలంకరింప బడుతుంది.  
పది చేతులు, పది ఆయుధాలు, 
ఐదు ముఖాలతో, నాలుగు 
వేదములు తల్లి గా, శుద్ధ స్పటి-

శమీ పూజ చేస్తా రు. శమీ అంటే 
జమ్మి. జమ్మి చెట్టు ను ఈ రోజు 
పూజించాలి. పాండవులు అజ్ఞా -
తవాసంలో తమ ఆయుధాల-
ను జమ్మి చెట్టు  పై ఉంచారు. 
శమికి పాపాలను నశింపజేసే 
శక్తి , శత్రువులను సంహరించే 
శక్తి  ఉన్నాయని నమ్మకం. 

‘‘శమీ శమీయతే పాపం, 
శమీ శత్రు వినాశినీ 
అర్జు నస్య ధనుర్ధా -
రీ రామస్య ప్రియదర్శన:’’ 
 
జమ్మి ఆకును తమ శ్రేయోభి-
లాషులకిచ్చి వారిని ఆలింగనం 
చేసుకుని దసరా శుభాకాంక్ష-
లు అందజేసి అవతలి వారి 
అభిమానాన్ని చూరగొనడం 
ముఖ్యంగా తెలంగాణ రాష్ట్రం-
లో ఒక ఆనవాయితీ. శమీ పూజ 
నాడు అపరాజితాదేవిని పూజి-
స్తా రు. ఆ తర్వాత పొలిమేర దాటి 
సిమెల్లంగణం రాజులు చేసేవా-
రట. పూర్వం రాజులు అపరాజి-
తాదేవిని పూజించిన తర్వాతనే 
పట్టా భిషేకం చేసుకునేవారట. 
బెంగాల్‌ ప్రజలు షష్ఠి  తిథి నాడు 
దుర్గా  పూజను ప్రారంభిస్తా రు. 
సప్తమినాడు బోధక్‌ అనే ప్రాణ 
ప్రతిష్ట  ప్రక్రియ ద్వారా దేవి వి-
గ్రహాలకు చైతన్యం కలిగిస్తా రు. 
కొలాబౌ అనే ఒక ప్రత్యేక జాతికి 
చెందిన అరటిపిలకలు అమ్మ-
వారికి సింగారించి పసుపు చీరను 
అలంకరిస్తా రు. ఈ తంతులోని 

అరటి పిలక ఎవరో కాదట పార్వతి 
దేవి పెద్ద  కోడలైన సిద్ధీదేవట. 
అష్ట మి, నవమి తిధుల సంధికా-
లంలో సంధి పూజలు చేస్తా రు. 
అమ్మవారిని తమ ఆడపడుచుగా 
భావించి ఆమెను సకల మర్యా-
దలతో ఆహ్వానించి పూజలు 
జరిపి అంతే గౌరవప్రదంగా ని-
మజ్జనం అనే ప్రక్రియ ద్వారా 
సాగనంపుతారు. బెంగాలీలు 
అంగరంగ వైభవంగా భక్తి తో 
అమ్మను సేవిస్తా రు. ఆమె అను-
గ్రహానికి పాత్రులు అవుతారు. 
భాగ్యనగరంలో బెంగాలీలు 
నిర్వహించే కార్యక్రమాలలో 
ఆంధ్రులు ఎక్కువ సంఖ్యలో 
హాజరయి అమ్మవారికి ఇచ్చే 
హారతి కార్యక్రమంలో పాల్గొం -
టారు. తెలంగాణలో బతుకమ్మ 
పేర దసరా ఉత్సవాలను అమి-
తోత్సాహంగా జరుపుకుంటారు. 
బ్రతుకులు ప్రసాదించే అమ్మ 
బతుకమ్మ ఇందులో ప్రధానమై-
నది గౌరీ పూజ. బతుకమ్మ అనే 
ఆడపడుచు పేరు మీదుగా ఈ 
పండుగ నిర్వహిస్తా రు. భాద్రపద 
అమావాస్య నుండి  ఆశ్వయు-
జశుద్ధ అష్ట మి వరకు ప్రతిరోజు 
చీకటి పడిన పిదప బతుకమ్మ-
ను పూజించి వలయాకారంలో 
తిరుగుతూ పాటలు పాడుకుం-
టారు. తొమ్మిదో రోజున జలాశ-
యాలలో నిమజ్జనం చేస్తా రు.  
మైసూర్‌ చాముండేశ్వరి 
ఆలయం, విజయవాడలోని కన-
కదుర్గమ్మ ఆలయం, మధుర-
లోని మీనాక్షి ఆలయాల్లో  దసరా 

ఉత్సవాలు అత్యంత భక్తి  శ్రద్ధ-
లతో నిర్వహిస్త ుంటారు. వేలాది 
సంఖ్యలో దసరా నవరాత్రుల 
ఉత్సవాలను కుంకుమ పూజలను 
తిలకిస్తా రు. ఈ ఆలయాల్లో  
అమ్మవారికి రోజుకు ఒక అలం-
కరణ కావించి తమ భక్తి ని చా-
టుకుంటారు. ఇక ఢల్లీ ి రాజధాని 
నగరంలో దసరా పండుగ రోజున 
రామలీలా ఉత్సవాలు జరుగుతా-
యి. పదవ రోజున జరిగే రావణ 
సంహార ఉత్సవం తిలకించేం-
దుకు వేలాది ప్రజలు వస్తా రు.  
ఈ శరన్నవరాత్రులలో రంగులు 
చల్లుకో వడం, పగటివేషగా-
ళ్ళు బండి దేవుళ్ళు, కోలాటాలు, 
బొమ్మల కొలువులు, బడి పిల్లల 
వారి పంతుళ్లు  వీధుల్లో  ఊరేగే 
ముచ్చటై న దృశ్యాలు తిలకించే 
అవకాశం లభిస్త ుంది. భూలోక 
వైకుంఠంగా ప్రసిద్ధి చెందిన 
తిరుమల క్షేత్రంలో కొలువుతీ-
రిన కలియుగ ప్రత్యక్ష దైవం శ్రీ 
వెంకటేశ్వర స్వామి వారి బ్రహ్మో-
త్సవం ఈ దసరా నవరాత్రు-
లు సమయంలోనే అంగరంగ 
వైభవంగా నిర్వహింపబడతాయి. 
రోజూ లక్షలాది భక్తు లు ఉత్సవా-
లను తిలకించుటకు విచ్చేస్తా రు.  
 
సర్వమంగళ మాంగల్యే శివే 
సర్వార్థ సాధికే! 
శరణ్యే త్రయంబకే దేవి 
నారాయణి నమోస్తుతే !!

హితోక్తు లు
దర్శనే స్పర్శనే వాపి భూషణే భావనే తధా!  
యత్ర ద్రవత్యం తరంగం సస్నేహ: ఇది కద్యతే!!

ఎవరినైతే చూసినపుడు కానీ స్మరించినప్పుడు కానీ, మాట్లా డినప్పుడు కానీ, మనసులో 
భావించినప్పుడు కానీ, మనసు ఆహ్లా దంతో, ఆనందంతో, ఆత్మీయతతో, ఆర్ధ ్రతతో ద్రవి-

స్త ుందో దానినే స్నేహం అంటారు.

వార్ధక్యం  వయసానాస్తి మనసా నైవ తద్భవేత్‌! 
సంతతోద్యమ శీలస్య నాస్తి వార్ధక్య పీడనం !!

ముసలితనం వయసులో లేదు వయసుతో రాదు. మనసులోనూ ఉండకూడదు. ఎప్పుడూ పని 

చేసేవానికి ముసలితనపు పీడ ఉండదని సుభాషితం. ముసలితనం రెండు విధాలుగా వస్త ుంది. 

వయోభారంతో వచ్చేది శారీరకం. దుఃఖం వల్ల  వచ్చేది భావజం. వయోభారం వల్ల  వచ్చేది కూడా 

ఆపాదించబడిన ముసలితనమే.

యో పాయావవో మామ తేయంతే అగ్నే పశ్యంతో అందం దు-
రిదాదరక్షన్‌ 
ర రక్ష తాస్త్రు  కృతో విశ్వ వేదాది ప్సన్త ఇధ్రి పవో నాహదేభు: !!

పరోపకార పరమార్థ కార్యములలో నిందా, నిషేధము, హేళనలు, భయమనకు తావివ్వరా-

దు. అటువంటి మనుషులను పరమాత్మయే స్వయంగా రక్షిస్తా డు. అందువలన నిశ్చింతుడవై 

కళ్యాణ కార్యాలలో నిమగ్నం కావాలి.

బాలసాహిత్యభగీరథుడు
 డా.పత్తిపాక మోహన్

“భలే తాత మనబాపూజీ

బాలల తాతా బాపూజీ 

కులమత భేదంవలదన్నాడు 

కలిసిబతికితే బలమన్నాడూ “

చిన్నవాడైనా మా తెలుగ సాహితీ 

సదస్సుకు వెలుగు బాటచూపినం-

దుకు కృతజ్ఞుణ్ని . నా లాంటి వారు 

ఎందరోఆత్మీయులున్నారు ఈ 

రెండుతెలుగు రాష్ట్రా ల్లో .అందుకే 

ఆయన అచిర కాలంలోనే లబ్ధ  

ప్రతిష్ఠు డై అనేక సాహితీ సమావే-

శాల్లో  వక ్తగా, వ్యాఖ్యాతగా,అతిథిగా-

,అధ్యక్షు నిగా ఆహ్వానాలందుకుం-

టున్నారు.

    ఇక కేంద్ర సాహిత్యఅకాడమీ పు-

రస్కారం పొందిన ‘బాలల తాతా 

బాపూజీ’ గేయరూపంలో గాంధీజీ  

జీవిత చరిత్ర.మహాత్మా గాంధీ 150 

వ జయంతి సందర్భంగాబాలలకు 

కానుకగా వెలువరించిన పుస్తకం 

ఇది.

దీనిని ఇటీవలే ఆకస్మిక మృతి 

చెందిన ప్రముఖ సాహితీవేత్త, 

సౌజన్య మూర్ తి,అనువాదకులు 

పత్తిపాక స్వగ్రామం సిరిసిల్లా కు 

చెందిన నిజాం వెంకటేశంగారికి-

అంకితమివ్వడం జరిగింది.

       పన్నెండేళ్లు  దాటిన బాలబా-

లికలు తమకు తామే చదువుకుని 

పాడుకునే విధంగామాత్రాచ్ఛంద-

స్సులో రూపొందించారు మోహన్

గారు.రెండు భాగాలుగా ఉన్న బాలల 

తాతా బాపూజీ,మొదటి భాగ

మంతా గాంధీ స్ఫూర్ తితో రాసిన బాల 

గేయాలు కాగా,రెండవ భాగమంతా

గాంధీజీ జీవితం లోని ముఖ్యమైన 

సంఘటలను గుదిగుచ్చి పిల్లల-

కు గాంధీ కథనుగేయరూపకంగా 

అందించారు.

      మచ్చుకు మొదటి భాగంలో,

“జోతలివేఅందుకొనుము 

గాంధీతాతా!

భరతజాతికంతటికీ స్ఫూర్ తి 

ప్రదాతా

శిరమెత్తిన స్వేచ్ఛకు నీ 

పిలక ప్రతీక

నీ బోసినవ్వే కద భరతజాతి 

జ్ఞాపి క “

గేయాలు గాంధీ గారి గొప్ప-

తనాన్ని పిల్లలకు అర్థమ-

య్యే రీతిలోఅలతి పదాలతో 

రాసారుమోహన్.

     రెండవ భాగమైన గాంధీ 

జీవిత చరిత్ర ఇలా మొదల-

తుమ్మూరి రాంమోహనరావు
(గత సంచిక తరువాయి)

వుతుంది.

“వాయువ్యపు భారతాన

ఉదయించెను భానుడు

భరతజాతికే పితగా

వెలిగిన అసమానుడుః

అలా బాల్యం, యౌవనం,చదువు, 

ఉద్యోగం ఆ తరువాత దక్షిణాఫ్రికా

అనుభవాలు,తిరిగి భరతభూ-

మికి వచ్చిన తరువాత స్వాతంత్ర్య 

సముపార్జనకై నడుంబిగించి తెల్ల-

దొరలనెదించడానికి సత్యాగ్రహాన్ని 

ఆయుధంగాచేసుకుని అహింసా-

యుత మార్గంలో చేపట్టి న దండి 

ఉప్పు సత్యాగ్రహం,విదేశీ వస్తు  

బహిష్కరణ, సహాయ నిరాకరణో-

ద్యమం,చరఖా పై నూలువడకటం, 

సబర్మతీ ఆశ్రమం,రౌండు టేబు-

లుసమావేశం,మొదలైన సంఘట-

నలనుసరళమైన పదబంధాలతో 

సాగుతుంది.ఉదాహరణకు,

“సత్యాగ్రహదీక్షనే 

అతని చేతి ఆయుధం

నల్లజాతి ఉద్యమాని

కుడే ఒక పతాకం”

“కదలు రాట్నం రెండూ

కదిలితేనె స్వర్గం

మనుషులంత ఒక్కటిగా

మెలిగితేనె విజయం”

“ఉద్యమమే గాంధిగా

గాంధీయే ఉద్యమంగ

దేశమంతకదిలింది

అడుగుఅడుగు కదిపింది”

              పుస్తకానికి కూరెళ్ల శ్రీని-

వాస్ సందర్భోచితమైన బొమ్మలు 

పిల్లలను ఆకర్షించేవిధంగా సమ-

కూర్చారు.

                  దేశానికి స్వాతంత్ర్యం 

తెచ్చిన మహనీయుని గురించి నేటి 

తరం బాలలకుతెలియజెప్పాల-

నే సంకల్పానికి సరియైన గుర ్తింపు 

కేంద్ర సాహిత్య పురస్కారంరావ-

డం.ఈ పురస్కారాన్ని వచ్చే నెల 

నవంబరు 14 చాచాజీ పుట్టి న రోజు 

బాలలదినోత్సవ సందర్భంగా స్వీక-

రించబోవడం మరో విశేషం.

        బాల సాహిత్యాన్ని ముందుకు 

నడిపించే దశలో డా.పత్తిపాక 

మోహన్ స్వీయకవిత్వంగా ,పిల్లల 

కోసం మన కవులు,చందమామ 

రా వే , వె న్నము  ద్ద లు , ఆ కు ప చ్చ ని 

పాట,ఒక్కేసి పువ్వేసి చందమామా-

,జయహో బాల సాహిత్యం, పిల్లల 

కోసం సినారె కథ,మూడు పిల్లు ల 

కథలు వంటివి వెలువరించారు.

ఇవి కాకుండా బంతిపూలు (కవి-

త్వం),తెగిన పోగు(తొలి చేనేత దీర ్ఘ 

కవిత), పచ్చబొట్టు  (నానీలు),కఫ-

న్ (చేనేత నానీలు),లాక్డౌ న్ (కోవిడ్ 

19 కవితా సంపుటిమరియు మన 

కవులు పోటీ పరీక్షల కోసం రాసిన 

కవుల చరిత్ర .

బాలసాహిత్యాభివృద్ధి  క్రమంలో 

అనేకసంకలనాలు వెలువరించ-

డమే గాక, దాదాపు ముప్పై ఇతర 

భాషల నుండి బాలల పుస్తకాలు 

అనువాదం చేయడంజరిగింది.

డా. మోహన్సంపాదకత్వంలో పలు 

సంచికలు, సావనీర్లు  వచ్చాయి.

అలాగేఅనేక పత్రికల్లో  బాలసాహి-

త్యానికి సంబంధించిన వ్యాసాలు,-

సాహిత్య వ్యాసాలుచాలానే ఉన్నాయి.

    పిల్లల పాఠ్య పుస్తకాలకు సంపా-

దకులుగా  నియమించబడటం, 

కొన్ని రచనలనుపాఠ్యపుస్తకాలలో 

చేర్చడం ఈయన బాలసాహిత్య 

కృషికి గుర ్తింపుకు ఒకనిదర్శనం.

ఈయన కొన్ని పుస్తకాలు ఇతర భా-

షల్లో కి కూడా అనువదించబడ్డా యి.

      ఇంతటి ప్రతిభాశాలిని వరించిన 

పురస్కారాలు కూడా తక్కువేమీ 

కాదు. అందులో బాలసాహిత్య 

పరంగావచ్చినవి కొన్ నైతే,ఇతర పు-

రస్కారాలు మరి కొన్ని.

‘బాలసాహిత్య పురస్కారం’ పేరుతో 

తెలుగు విశ్వ విద్యాలయం, డా.న-

న్నపనేనిమంగాదేవి,డా.చింతోజు 

బ్రహ్మయ్య-బాలమణి, డా.వేదగిరి

రాంబాబు,బాలనేస్తం ,శ్రీమతి 

శకుంతలా జైనీ స్మారక,’బాలబం-

ధు’ సమతారావు,శ్రీమతి మంచిపల్లి  

సత్యవతిజాతీయ,ప్రజాకవి కాళోజీ 

పేరుల మీదుగాలభించాయి.

ఇతర పురస్కారాల జాబితా చాలా 

పెద్దది.దాదాపు మూడు పదుల పు-

రస్కారాలుపలు సంస్థలనుండి వీ-

రికిలభించాయి. అందులో ఆంధ్ర-

ప్రదేశ్ తొలి యువపురస్కారం1997 

లో జాతీయ యువజనోత్సవా లలో 

ముఖ్యమంత్రి చేతుల మీదుగా-

అందుకున్నారు. అలాగే తెలంగాణ 

ఆవిర్భావ దినోత్సవాల సందర్భంగా 

సాహిత్యపురస్కారాన్ని రాజన్న సి-

రిసిల్లా  ప్రశాసనం నుండి కేటీఆర్ 

చేతుల మీదుగా2017 తీసుకు 

న్నారు.2009 లో తెలుగు విశ్వ వి-

ద్యాలయం కీర్ తి పురస్కారం పొం-

దటంజరిగింది.వ్యాస విస్తర భీతితో 

మిగిలిన పురస్కారాల వివరాలను 

తెలుపలేక పోతున్నాను.

      ఉద్యోగం, సద్యోగం రెండూ 

ఒకటైన వారికి కొన్ని అదనపు 

అవకాశాలు లభిస్తా యి. ఈయన 

నేషనల్ బుక్ ట్రస్టు లో తెలుగు 

విభాగం సహాయ సంపాదకునిగా-

పనిచేస్త ుండటంతో దేశ విదేశాలకు 

పర్యటించే అవకాశాలు దొరికాయి.

అలా ‘బ్యాంకాక్ఇంటర్నేషనల్ బుక్ 

ఫెయిర్’, శ్రీలంక అంతర్జా తీయ 

పుస్తక మేళా, గౌడలహరఇంటర్నేష-

నల్ బుక్ ఫెయిర్, మెక్సికో,పట్టాం -

బి పోయెట్రీ ఫెస్టివల్ & వర్క్  షాప్, 

కేరళ, అయ్యప్ప ఫణిక్కర్

పోయెట్రీ ఫెస్టివల్, తిరువనంత-

పురం వంటివి ఉన్నాయి. ఇవికాక 

జా తీ య క వి స మ్మే ళ నా లు , బా ల 

సాహిత్య సదస్సులు, కార్యశాలల ని-

ర్వహణ గురించి రాస్తూ  పోతేచిన్న-

పాటి పుస్తకమే అవుతుంది.

         ప్రతిభావంతుడైన డా. పత్తిపాక 

మోహన్ వయసులోచిన్న వాడైనా 

పలు ప్రతిష్టా త్మక సమావేశాలకు వ్యా-

ఖ్యాతగా, ముఖ్య అతిథిగా, అధ్యక్షు -

నిగాఆదరింపబడుతున్నాడు.

          జనవరి 5, 1972 లో నాటి 

కరీంనగర్ జిల్లా  చందుర్ తి మండలం 

లింగంపేట మాతామహుల 

ఇంటిలో జన్మించారు.ఈ ఊరికి 

కోసెడు దూరంలోనే  జ్ఞా నపీఠ పు-

రస్కారగ్రహీత డా. సి.నారాయణ 

రెడ్డి  పుట్టి న హనుమాజీ పేట ఉంది.

తలిదండ్రులు సిరిసిల్లకు చెందిన 

శ్రీమతి  గంగా బాయి-శ్రీ లక్ష్మీరా-

జం గారలు.చేనేత కుటుంబంలో 

పుట్టి  పెరిగి బాల్యం నుండి ఆవృత్తి-

పరిసరాల నేపథ్యం బాగా ఆకళింపు 

చేసుకున్నారు. పితామహులు,అ-

చలయోగిబ్రహ్మశ్రీ పత్తిపాక శంక-

రయ్య గారు మోహన్ గారికి తొలి 

గురువులు కావడంతో ఆయన 

ప్రభావం ఈయనపై బాగా ఉంది.

           సహజంగా అత్యంత స్నేహశీ-

లి కావడం,చొచ్చుకు పోయే నైజం, 

అందరితోకలివిడిగా ఉండటం, 

అన్నిటికంటే మించి అహంకార 

రహితుడు కావడం ఆయనకు 

అసంఖ్యాక మిత్రుల్ని కలిగేట్టు  

చేసాయి.పరిచయమైన ప్రతివారి-

తోనూ ఆత్మీయంగాఉంటూ వారికి 

వలసిన హితవులందిస్తూ  పెద్దవారి 

నుండి చిన్నవారి దాకా ఆదరణపా-

త్రుడయ్యాడు. డా. పత్తిపాక మోహన్ 

ఇలాగే ఇంకా ఎన్నో పురస్కారాలు 

పొంది,ఇతోధిక బాలసాహిత్య సేవ 

చేస్తూ ,ఇంకా ఎన్నో కీర్ తిశిఖరాలనధి-

రోహించాలని మనసారాకోరుకుం-

టున్నాను.

శ్రీ వచన భూషణం

1 3 . ఉ ప దే శ త్తా లే 
మీ ళా త పో తు , చే -
తననై యరుళాలే 
తరుత్తు మ్ ఈశ్వర 
నై యడకాలే 
తి రు త్తు మ్ . 
అర్థం:-జీవుడు , 
ఈశ్వరులలో తన 
ఉపదేశం వల్ల  ప్ర-
యోజనం కనిపిం-
చక పోతే జీవుని తన 
కృపచేత పరమాత్మ కు 
తన సౌందర్యం చూపి 
దిద్దు బాటు చేస్త ుంది. 
వివరంగా:-జీవుడు 
ప్రకృతి మాయ ఆకర్ష-
ణకు లోనై ఈ సృష్టి లో 
గల ప్రతీ వస్తు వు 
నాసొంతం . ఈభూమి 
పై నన్ను అడ్డగించేశక్తి  
ఎవ్వరికీ లేదు అని అహంకరి-
స్తూ  ఉంటారు.కొందరికి ధైర్యం 
సరిపోక అధర్మంగా ప్రవర ్తించే 
,ఇలాంటి వారిని కీర్ తిస్తూ  వారి 
సేవలు చేస్తూ  అనుసరిస్తూ -
ఉంటారు.అట్టి  వారిని సైతం 
పరమాత్మ అనుగ్రహం పొందే 
విధంగా అమ్మ ప్రయత్నిస్త ుంది. 
ఉదా:-రామచంద్రుని భార్య సీ-
తమ్మను రావణుడు లంకలో 
బంధించి తనకు లొంగిపొ-
మ్మని ఐశ్వర్యము వంటి  భో-

గభాగ్యాలు ఆశచూపగా....... 
సీతమ్మ రావణునితో నేను శ్రీ-
రామచంద్రుని ధర్మపత్ని-
ని. సూర్యుని నుండి కాంతి 
ఏవిదంగా వేరుచేయలేరో అదేవి-
ధంగా నాభర ్త నుండి నన్నూ వేరు 
చేయలేరు.నా రామచంద్రుడు 
ప్రస్తు తం రాజ్యం, ఐశ్వర్యము భో-
గభాగ్యాలు లేనివాడు కావచ్చు 
ఏదియేమైనా అతడు నాభర ్త. 
నీవు రాజువుగాన  నీభార్య పాతి-
వ్రత్య ధర్మాన్ని నీవు ఎలా రక్షిం-
చాలను కుంటావో అలాగే ఇతర 

స్త్రీల పాతివ్రత్య ధర్మాన్ని రక్షించా-
లి.నీమాట నీదే తప్ప పెద్దలును 
ఆశ్రయించడం నీకు తెలియదు.
సహజంగా ఎవరికైనా ధర్మసందే-
హం కలిగితే "తద్విద్థ ప్రణిపాతేన 
పరిప్రస్నేన సేవయా ఉపదేక్ష్యంతి 
తేజ్నానం జ్నానినః తత్త్వ దర్శి-
న"ధర్మతత్త్వం తెలిసిన పెద్దల 
చెంతకు వెళ్లి  వారికి నమస్కరిం-
చి నీకు తెలియని ధర్మవిషయ-
ములు అడిగితే వారు ఉపదేశి-
స్తా రు.నీవు అడుగవు. ఒక వేళ 
నీమేలు కోరేవారు నీకు హితం 

చెప్పినా నీవు వినవు. ఒకత్రాగు-
బోతు నడిపేవాహనం లో ప్ర-
యాణించాలని భావించేవారంతా 
ప్రమాదం కొని తెచ్చిపెట్టు కు-
న్న ట్లే  నిన్ను ఆశ్రయించిన వారి 
జీవితం ఉంటుంది.నీవు మంచి 
చేస్తేఈలోకంలో నీకీర్ తి ఎంతవ-
రకూ ఉంటుందో అంతవరకూ 
స్వర్గం లో ఉంటావు.పాపంచేస్తే 
నరకంలో ఉంటావు.ధర్మంగాన-
డుచుకోమని సీతమ్మ హితబోధ 
చేస్తే... రావణుడు మేము రాక్షసు-
లం. అధర్మంగా నడుచుకోవడం 
మే మాధర్మం అన్నాడు.సీతమ్మ 
కళ్ళ వెంబడి నీళ్ళు పెట్టుకుం -
ది తప్ప మాట్లా డలేక పోయింది. 
.                  హనుమ లంక చేరి 
సీతమ్మను దర్శించి రావణుని 
చెంత చేరి హితబోధ చేయగా 
హనుమతోకకు నిప్పు పెట్ట మని 
ఆదేశించగాభటులు తోకకు ని-
ప్పుపెట్ట డం జరింగింది.హనుమ 
తోకకు అగ్ని బాధ లేకుండా 
సీతలం కలిగించాలని సీతమ్మ 

అగ్ని దేవుని ఆదేశించింది.ఆశ్చ-
ర్యం అగ్ని హనుమను ఏమీ 
చేయలేదు సీతమ్మకు అన్ని 
శక్తు లు ఉండీ వాడు పెట్టే  నా 
నా బాధలు అనుభవించింది. 
"దగ్దో భవ" అంటేచాలు  నశిం-
చిపోయేవాడు.కాని ఆమె తనకు 
అపకారం చేసిన వారిననా రక్షిం 
చాలానే దయాగుణం కలది. 
         సీతమ్మ విషయంలో 
రావణుని కన్నా ఎక్కువ నేరం 
చేసిన వాడు  కాకాసురు-
డు., రామచంద్రుడు అతనిని 
శిక్షించే విధంగా బ్రహ్మాస్త్రా న్ని 
ప్రయోగించగా కాకాసురుడు 
 శరణుఅన్నాడు గాన రక్షించమని 
సీతమ్మ రామచంద్రుని తో పట్టు -
బట్టి  మరీ ప్రాణాపాయం లేకుండా 
తన కృపా గుణం ప్రదర్శించింది. 
         రావణుని మరణానంత-
రం సీతమ్మను బాధించిన రాక్షస 
స్త్రీలను హనుమ శిక్షిస్తా  అంటే 
అడ్డగించి రక్షణ కల్పించింది 
ఈవిధంగా జీవులపట్ల   తన-

కృపాగుణాన్ని ప్రదర్శించింది. 
        ఇక పరమాత్మ విషయంలో  
అమ్మ ఈశ్వరునికి తన సౌందర్యం 
చూపిజీవులపట్ల  జాలికలి-
గే విధంగా ప్రయత్నిస్త ుందట.
స్వామికి నచ్చిన చీర,పువ్వులు 
ఆభరణాలు ధరించి జీవుడి పట్ల  
స్వామి కి కోపం తగ్గేవిధంగా .చే-
యాలన్న ప్రయత్నం లో భాగంగా  
ఇప్పుడు నేను ఎలా ఉన్నాను 
అంటుందట.స్వామి జీవుని పట్ల  
కోపం తో తలతిప్పేసుకుంటే . 
కన్నీటితో అమ్మ మీరు వాడిని శి-
క్షించాలని నిశ్చయానికి వచ్చారు.
వాడికి మీరు వేసే శిక్షలు భరించ-
లేడు.ఆశిక్ష ఏదో నాకు వెయ్యండి 
నేనే భరిస్తా .అంటూ దుఃఖిస్త ుం-
టే బిడ్డపట్ల  వాత్సల్యంతో కూడిన 
అమ్మ వారి సహజ సౌందర్యం 
చూసి  ఆమెవశం అవుతారట.
ఆవిథంగా ఈశ్వరుని దిద్దు బాటు 
చేస్త ుంది.

